
ADMINISTRACIÓN LOCAL
MUNICIPAL
PORRIÑO, O

Ordenanzas e Regulamentos

ORDENANZA REGULADORA DAS NORMAS XERAIS PARA O ESTABLECEMENTO OU 
MODIFICACIÓN DE PREZOS PÚBLICOS

O Pleno da Corporación municipal na sesión ordinaria de data 30 de setembro de 2024, 
aprobou inicialmente a ordenanza reguladora dos prezos públicos. Durante o prazo de exposición 
público non se rexistratraron alegacións polo que queda automáticamente elevado a definitivo 
o acordo plenario provisional da ordenanza reguladora dos prezos públicos cuxo texto íntegro 
se fai público, para o seu xeral coñecemento:

ORDENANZA REGULADORA DAS NORMAS XERAIS PARA O ESTABLECEMENTO OU 
MODIFICACIÓN DE PREZOS PÚBLICOS.

ARTIGO 1.- FUNDAMENTO

De conformidade co estipulado nos artigos 127 e 41 e seguintes do Real decreto Lexislativo 
2/2004, de 5 de marzo, polo que se aproba o Texto Refundido da Lei Reguladora das facendas 
Locais, este concello dita a presente Ordenanza Xeral de prezos públicos, que ten por obxecto 
establecer os principios xerais e normas comúns aplicables a tales ingresos.

ARTIGO 2. RÉXIME DOS PREZOS PÚBLICOS.

Os prezos públicos rexeranse polas seguintes normas:

1º. Polas contidas no Real decreto lexislativo 2/2004, do 5 de marzo, polo que se aproba 
o texto refundido da Lei reguladora das facendas locais, do que será supletorio o título III da 
Lei 8/1989, do 13 de abril, de taxas e prezos públicos, conforme ao establecido na disposición 
adicional sétima desta.

2º. Polas ordenanzas reguladoras de cada un dos prezos públicos que o Concello acorde 
establecer ou que estean establecidas, e pola presente Ordenanza xeral.

ARTIGO 3. CONCEPTO.

Terán a consideración de prezos públicos as contraprestacións pecuniarias que se satisfagan 
pola prestación de servizos ou a realización de actividades da competencia do Concello, cando 
concorra algunha das circunstancias seguintes:

a) Que os servizos públicos ou as actividades administrativas non sexan de solicitude ou 
recepción obrigatoria. Para estes efectos non se considerará voluntaria a solicitude ou a recepción 
por parte dos administrados:

1. Cando veña imposta por disposicións legais ou regulamentarias.

2. Cando os bens, servizos ou actividades requiridos sexan imprescindibles para a vida 
privada ou social do solicitante.

b) Que se presten ou realicen polo sector privado, estea ou non establecida a súa reserva a 
favor do sector público conforme á normativa vixente.

ARTIGO 4.- OBRIGADOS AO PAGAMENTO

Están obrigados ao pagamento dos prezos públicos os que se beneficien de actividades 
obxecto dos correspondentes prezos públicos.

No suposto de que o receptor da actividade sexa un menor de idade ou incapaz, resultarán 
obrigados ao pagamento os que exerzan a patria potestade, tutela, curatela ou sexa persoa 
responsable do mesmo segundo o ordenamento vixente.

ARTIGO 5.- CONTÍA

1. O importe dos prezos públicos deberá cubrir como mínimo o custe do servizo prestado 
ou actividade realizada.

2.- Cando existan razóns sociais, benéficas, culturais ou de interese público, poderase fixar 
prezos públicos por debaixo do custe do servizo. Nestes supostos, deberán consignarse nos 
orzamentos da entidade as dotacións oportunas para a cobertura da diferencia resultante se 
existira.

ARTIGO 6.- COBRO

1.- A obriga de pagar o prezo público nace desde que se inicie a prestación do servizo ou 
a realización da actividade. Entenderase que nace a obriga de pagamento do prezo público no 
momento de formalizar a inscrición ou matrícula da actividade que se vaia a desenvolver, con 
independencia da súa real prestación, se a falta desta fose imputable ao solicitante.

2.- Cando por causas non imputables ao obrigado ao pagamento do prezo, o servizo ou 
actividade non se preste ou se desenvolva, procederá a devolución do importe correspondente.

3.- As débedas por prezos públicos poderán exixirse polo procedemento administrativo de 
apremio.

4.- O concello pode esixir os prezos públicos en réxime de autoliquidación.

ARTIGO 7.- PROCEDEMENTO PARA O ESTABLECEMENTO E A MODIFICACIÓN DOS PREZOS 
PÚBLICOS.

1.- O establecemento e a modificación dos prezos públicos corresponderá á Xunta de Goberno 
Local, por delegación do concello pleno, en virtude do sinalado no artigo 47.1 do Texto Refundido 
da Lei Reguladora das Facendas Locais.

2.- Toda proposta de establecemento ou modificación dos prezos públicos de cada unha das 
áreas xestoras municipais deberá ir acompañada da seguinte documentación:

—— Unha memoria económica financeira que xustificará o importe dos mesmos que se 
propoñan, o grado de cobertura financieira dos custes correspondentes e, no seu 
caso, as utilidades derivadas da realización de actividades e a prestación dos servizos 
ou os valores de mercado que se tivesen como referencia, debendo respectar o custe 
do servizo ou os límites estipulados no artigo 5.1.

—— Os concretos servizos ou a realización de actividades que orixinan como 
contraprestación o prezo público.

—— O importe ao que ascende o prezo público que se estableza, indicando a base de 
cálculo da cantidade a pagar e tipo máximo aplicable, cando se fixe por unha 
porcentaxe, Nos demáis supostos, expresaranse os elementos e factores que 
determinen a contía máxima do prezo público.

—— A expresa declaración de que o prezo público cubre o custe dos servizos ou 
actividades conforme á memoria económica financeira que deberá acompañarse á 
proposta, agás no suposto previsto no artigo 5.2 en cuxo caso se farán constar as 
razóns sociais, benéficas, culturais ou de interese público que xustifiquen a fixación 
dos prezos públicos por debaixo do custe do servizo prestado ou da actividade 
realizada así como as dotacións orzamentarias que cubran a diferencia.

—— A data a partir da cal se comece a exixir o prezo público de nova creación ou o 
modificado.

—— A remisión expresa en todo o demais estarase ao disposto nesta Ordenanza e no 
Real Decreto Lexislativo 2/2004, polo que se aproba o Texto Refundido da Lei 
Reguladora das Facendas Locais.

—— Informe de fiscalización da intervención municipal.

3.- Os acordos de establecemento, modificación ou supresión dos prezos públicos adoptados 
pola Xunta de Goberno, publicaranse íntegramente no Boletín Oficial da Provincia e se dará 
publicidade aos mesmos mediante calquer medio de comunicación telemático que garantice a 
súa difusión.

DISPOSICIÓN FINAL

A presente Ordenanza entrará en vigor a partir da súa publicación íntegra do seu texto no 
Boletín Oficial da Provincia e do transcurso do prazo previsto no artigo 65.2 da Lei 7/1985, 

P
od

e 
ve

rif
ic

ar
 a

 in
te

gr
id

ad
e 

de
st

e 
do

cu
m

en
to

 n
o 

se
gu

in
te

 e
nd

er
ez

o:



ht
tp

s:
//s

ed
e.

de
po

.g
al




C
ód

ig
o 

se
gu

ro
 d

e 
ve

rif
ic

ac
ió

n:
G

30
6T

36
R

U
3P

Y
6I

J6



Edita: Deputación de Pontevedra   •   Depósito legal: PO 1-1958   •   Tel 986 804 100   •   www.boppo.depo.es   •   boppo@depo.es

Núm.

Mércores, 4 de decembro de 2024

236

BOPPO

Reguladora das Bases de Réxime Local, e continuará en vigor ata que se acorde a súa modificación 
ou derrogación expresa.

DISPOSICIÓN TRANSITORIA

As seguintes ordenanzas reguladoras de prezos públicos, e aquelas outras que se aproben 
de maneira singularizada, manterán a súa vixencia ou se aplicarán de maneira preferente, ata 
a súa derrogación expresa polo órgano competente:

—— Ordenanza reguladora do prezo público pola prestación de Ensinanzas Especiais e 
outros servizos en establecementos municipais.

—— Ordenanza reguladora do prezo público pola prestación dos servizos do Centro 
Neural do Concello do Porriño

—— Ordenanza reguladora do prezo público pola prestación dos servizos de axuda no 
fogar (SAF).

—— Ordenanza reguladora do prezo público pola prestación do servizo de aloxamento 
de peregrinos no polideportivo municipal.

DISPOSICIÓN DEROGATORIA

Queda derrogada a ordenanza reguladora dos prezos públicos pola realización de actividades 
culturais e festivas, aprobada polo concello pleno en data 26 de xuño de 2008 (BOP 11/09/2008).

En O Porriño, a 27 de novembro de 2024.
O Alcalde. Manuel Alejandro Lorenzo Alonso

